
Devistavanagitika

தே³வீஸ்தவநகீ³திகா

ஜய ஜநநி! ப்⁴ரமஜாலநிவாரிணி! கீ³தவிநோதி³நி! தாலலயே!
விவித⁴வரோஹணமூர்ச்ச²நமோஹிநி! ஹே பரமேஶ்வரி! ஹே விஜயே! ।
நிகி²லசராசரபூ⁴தவிபா⁴விநி! பிண்ட³ஸமஷ்டிஸரூபசயே!
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 1॥
அயி மந ஏஷ ப⁴வோ விப⁴வே வரிவர்த்தி யதீ³யஸரூபமயே
வரமநுரூபமஸி த்வமபி ப்ரபு⁴ யத்ஸ்தி²திபா⁴தி முதா³ நிசயே ।
ப்⁴ரமஸி ப⁴வே ப்⁴ரமதோ நிஜரூபநிரந்தரவிஸ்மரணேந ஶயே
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 2॥
புருஷப்ரதா⁴நதயா ஜக³தீக³தத³ம்பதியுக்³மவிஹாரநயே
நிரததமா நிதராமதி ஸைவ விலாஸிநி! ராஸவிலாஸகலே ।
அகி²லநிரஞ்ஜநஸத்யஸநாதநரூபமயீ மம ஸா விஷயே;
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 3॥
ஸரப⁴ஸப்ரேமபயோநிதி⁴மஜ்ஜ நலப்³த⁴ரஸாம்ரு’தபாநமயே
புலகிதமாநஸப்⁴ரு’ங்க³யதீ³யஸுப⁴க்தக³ணோ நநு ப⁴க்திரயே ।
கு³ணக³ணகா³நபரோ முத³மாதநுதே ஸ்வரஸப்தகதாநலயே
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 4॥
பரமபிதா ஜநநீ ஜக³தாம் ப⁴வதீஹ நிதா³நமபி ப்ரலயே
ப⁴வப⁴வபூ⁴திநிதா³நமலம் ப⁴வரக்ஷணஸாக்ஷிணி! காலமயே ।
விதத²விநாஶிநி! பாபவிமோசிநி! பீ⁴திநிவாரிணி! மாதரயே
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 5॥
நிகி²ல சராசரபூ⁴தவிதா⁴யிநி! பூ⁴தமஹேஶ்வரி! பூ⁴தத⁴யே
ஜநமந அந்தரப்ராணஸரூபிணி! யோக³நிரூபிணி! யோக³மயே ।
ஸ்வஜநவிநோதி³நி! ப⁴க்தஜநஸ்ய ஸதா³ஹ்ரு’த³யாம்பு³ஜகோஶஶயே!
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 6॥

அகி²லசராசரகா³மிநி!ஸாத⁴கஸாத⁴நஸாத்⁴யஸுஸித்³தி⁴மயே
ஸரஸமநோஹரரூபவிலாஸவிலோகநஜாதலலாமத மே ।
ரு’ஷிமுநயஸ்தவ த³ர்ஶநமத்³பு⁴தமாஶு நயந்தி ஸமாதி⁴லயே
அநுபலமேவ மநோ மநநம் தவ ப⁴க்திரஸ்ரஸ்ய கரோது ஜயே!॥ 7॥
அந்ரு’தத்³ரு’ட⁴ம் ப்⁴ரமஜாலமித³ம் மந ஆஶு விதி³த்வா சி²ந்தி⁴ ப⁴யே
ந பத நிரந்தரமேவ விலோகய ரூபவரேऽகி²லவிஶ்வமயே ।
ப³ஹுவித⁴ரூபவிவர்ஜிதமாம் பரமாம் ப்ரதி²தாம் நிஜரூபமயே
அநுபலமேவ மநோ மநநம் தவ ப⁴க்திரஸஸ்ய கரோது ஜயே!॥ 8॥
இதி தே³வீஸ்தவநகீ³திகா ஸமாப்தா ।
(ப்ராத:பை⁴ரவீராகே³ண ஸாயம் க²ம்மாசேந த்ரிதாலதோ கீ³யதே ।)

